BAGLORIAETH UWCH CYMRU                                  
HER DINASYDDIAETH FYD-EANG  

Her Dinasyddiaeth Fyd-eang 1: Y Safbwynt Personol





Mae'n rhaid cyflwyno'r Safbwynt Personol yn ysgrifenedig ac mae'n rha   rhaid iddo gynnwys:  


safbwyntiau perthnasol, gwahanol a chroes i'w gilydd ynglŷn â'r mater byd-eang;


cydrannau allweddol gwahanol ddadleuon, honiadau a/neu safbwyntiau;


dadansoddiad o hygrededd ffynonellau;


ystyriaeth i ffactorau gwleidyddol, economaidd, cymdeithasol, technolegol, cyfreithiol ac amgylcheddol (GECTCA);  


safbwyntiau personol ynglŷn â'r mater byd-eang.





Ni ddylai'r Safbwynt Personol fod yn fwy na 1,000 o eiriau. Dylid nodi'r cyfanswm geiriau yn eglur ar ddiwedd y gwaith.





Amser: Lleiafswm o 5 awr 


Adnoddau: Mynediad i galedwedd/meddalwedd TGCh; Mynediad i'r Rhyngrwyd 


Goruchwylio: Byddwch yn cael eich goruchwylio drwy'r amser 


Cydweithredu: Tasg unigol 


Adborth: Ni ellir rhoi adborth i chi ynglŷn â'r gwaith yr ydych yn ei gynhyrchu nes iddo gael ei asesu





Bydd y 4 Deilliant Dysgu yn cael eu hasesu yn y dasg hon:





DD1: Gallu cymhwyso Meddwl Beirniadol a Datrys Problemau 


DD2: Gallu cymhwyso Creadigrwydd ac Arloesedd


DD3: Gallu cymhwyso Llythrennedd


DD4: Deall y materion sy'n gysylltiedig â Her Dinasyddiaeth Fyd-eang








Paratoi ar gyfer Safbwynt Personol a'i ddatblygu





Tasg 1


Beth yw ystyr bod yn Ddinesydd Byd-eang?





Tasg 1.1


Paratowch ar gyfer trafodaeth grŵp drwy gynnal ymchwil i beth yw ystyr bod yn ddinesydd byd-eang. 


 





DD1: Meddwl Beirniadol a Datrys Problemau


Dynodi, ystyried a defnyddio amrywiaeth o ffeithiau, barnau a safbwyntiau.








Lluniwch nodiadau am y canlynol:


Diffiniwch y term 'dinesydd'.


Beth yw nodweddion dinesydd da?


Beth yw gwahanol lefelau dinasyddiaeth?


Beth yw cyfrifoldebau dinesydd mewn cymunedau ar lefelau lleol, cenedlaethol a byd-eang?


Beth yw'r gwahaniaeth rhwng dinasyddiaeth fyd-eang a dinasyddiaeth leol a chenedlaethol?


Crynhowch beth yw ystyr bod yn ddinesydd byd-eang?








DD3: Llythrennedd: Cyfathrebu.





1.2 Cymerwch ran mewn trafodaeth grŵp ynglŷn â beth yw ystyr bod yn ddinesydd byd-eang.  Trafodwch, dadleuwch, eglurwch a mynegwch. DD3





1.3 Myfyriwch ar y gwahanol farnau, safbwyntiau a dadleuon yr ydych wedi eu clywed ac adolygwch eich barn eich hun.  DD1





1.4 Ysgrifennwch grynodeb o'ch barn bersonol ynglŷn â beth ydych yn meddwl yw ystyr bod yn ddinesydd byd-eang. DD3














Yr Her Dinasyddiaeth Fyd-eang:


Cyn i chi ysgrifennu eich Safbwynt Personol, byddwch yn archwilio ystod o faterion sydd ag arwyddocâd byd-eang a ddewiswyd o blith chwe thema: 





Iechyd e.e.		 	  Bwyd a Lloches e.e.	Poblogaeth e.e.


Rheoli afiechydon                 Cynhyrchu bwyd              Addysg


Poblogaeth sy'n heneiddio    Cnydau GM                    Hawliau Dynol


Gofal iechyd preifat v cyhoeddus     Tai                        Cydraddoldeb Rhyw


Therapi genynnol                   Trefoli                             Ffoaduriaid a mewnfudo


				  Gwaredu gwastraff          Hunaniaeth a diwylliant


				  Poblogaeth v adnoddau   Rhyfel a gwrthdaro





Trafnidiaeth e.e.	          Economi e.e.	                   Amgylchedd Naturiol e.e.


Trafnidiaeth gynaliadwy      Anghydraddoldeb economaidd      Newid hinsawdd byd-eang


Bio-danwyddau                 Masnach ryngwladol a      Disbyddiad adnoddau	


Cerbydau hybrid              chyllid                              Bioamrywiaeth		


Pris olew                         Dyled byd-eang               Ôl troed carbon


Poblogaeth gynyddol       Gwerthu arfau                  Llygredd diwydiannol








Ymchwilio i Faterion Byd-eang:





Bydd eich athro yn rhoi amrywiaeth o adnoddau i chi, yn cynnwys siaradwyr o wahanol sefydliadau fydd yn cynnig gwahanol safbwyntiau i chi ynglŷn â materion byd-eang.  DD1, DD2, DD4








Fodd bynnag, disgwylir i chi gynnal ymchwil annibynnol am adnoddau sy'n neilltuol berthnasol i fater byd-eang.  Bydd yr adnoddau hyn yn adlewyrchu'r gwahanol a'r amrywiol farnau, credoau a safbwyntiau sydd gan bobl. DD1, DD2, DD4








Bydd angen i chi roi ystyriaeth deilwng i ffactorau gwleidyddol, economaidd, cymdeithasol, technolegol, cyfreithiol ac amgylcheddol y mater byd-eang a ddewiswyd gennych. (GECTCA) DD1, DD2, DD4








Byddwch yn cymryd rhan mewn trafodaethau a dadleuon. DD1, DD2, DD3, DD4








Byddwch yn ymarfer y sgiliau fydd eu hangen arnoch er mwyn ysgrifennu eich safbwynt personol ar fater byd-eang o'ch dewis chi o'r rhestr uchod. DD3








Tasg: 8 Deall Her Safbwynt Personol:





8.1 Dewis y pwnc ar gyfer eich safbwynt:


I ddechrau mae'n rhaid i chi ddewis ffocws ar gyfer y mater byd-eang a ddewiswyd gennych, ac yna penderfynu ar ddatganiad eich traethawd, h.y. beth yw'r pwynt yr ydych eisiau ei gyflwyno?





Pwrpas Safbwynt Personol yw profi eich prif bwynt – eich traethawd.  Dylid nodi hyn yn eglur yn eich paragraff agoriadol.  Ni all datganiad traethawd  fod yn ffaith, ond mae'n rhaid iddi fod yn ddadl y mae'n rhaid ei phrofi gyda chefnogaeth a thystiolaeth, e.e.





Mae clefyd yr afu yn cynyddu ymysg pobl ifanc. (Ffaith)


Mae'r achosion o glefyd yr afu ymysg pobl ifanc yn cynyddu oherwydd nad yw pobl ifanc yn cael digon o addysg ynglŷn â pheryglon goryfed alcohol.  (Dadl y mae angen ei phrofi gyda chefnogaeth a thystiolaeth)


Cyfnod cyn ysgrifennu:


8.2 Dyma pryd y byddwch yn ymgymryd â llawer iawn o feddwl beirniadol, trafodaethau a dadleuon..  DD1, DD2, DD4


Llythrennedd - Cyfathrebu DD3


Er mwyn gwella eich gwybodaeth a'ch dealltwriaeth o faterion byd-eang a deall a gwerthfawrogi sut mae pobl eraill yn meddwl ac yn teimlo am y materion hynny, byddwch yn cymryd rhan mewn nifer o drafodaethau a dadleuon grŵp neu ddosbarth.  Bydd rhai o'r rhain yn cynnwys siaradwyr gwadd fydd yn cynrychioli safbwynt arbennig ar fater byd-eang.


Llythrennedd - Cyfathrebu- Cydweithredu: DD3


Er mwyn gwneud y mwyaf o'r sesiynau hyn bydd angen i chi ymgysylltu'n effeithiol fel aelod o dîm, gan rhannu syniadau ac arwain trafodaethau ar brydiau.  


Er mwyn bod yn aelod effeithiol o dîm dylech hefyd gefnogi eraill drwy ei hannog i gyfrannu i drafodaethau a thrwy werthfawrogi a pharchu eu barnau a'u safbwyntiau.


Mae paratoi yn hanfodol ar gyfer trafod a dadlau.


Mae cymryd rhan fel gwrandäwr gweithredol yn hanfodol er mwyn ystyried safbwynt a syniadau pobl eraill.


Mae bod yn wrandäwr gweithredol yn eich galluogi i drafod a dadlau mwy drwy adeiladu ar syniadau pobl eraill.

















Llythrennedd - Darllen: DD3





Byddwch yn cynnal ymchwil – casglu cymaint â phosibl o syniadau, barnau a dadleuon pobl eraill at ei gilydd o ystod eang o ffynonellau er mwyn ymdrin â'r ffactorau  GECTCA perthnasol.  Bydd hyn yn cyfoethogi ac yn cryfhau eich gwybodaeth am y pwnc, a thrwy hynny yn cyfoethogi a chryfhau eich dadl.  Bydd yn eich paratoi ar gyfer unrhyw ddadleuon i'r gwrthwyneb neu heriau y gallwch eu hwynebu.  DD1, DD2, DD4





Byddwch yn:


defnyddio eich sgiliau darllen cip-ddarllen a llithr-ddarllen er mwyn sefydlu beth yw syniadau canolog testunau;


defnyddio darllen manwl  er mwyn canfod ystyr a ffurfio casgliadau;


gwerthuso dibynadwyedd a hygrededd ffynonellau ac amlinellu a gwerthuso dadl;


gwahaniaethu  rhwng ffaith, barn, tuedd a dyfarniadau ar sail gwerthoedd;


ymdrin â’ch rhagdybiaethau, camsyniadau, stereoteipiau a’ch rhagfarnau chi ac eraill, a'u herio; 


archwilio gwerthoedd – eich rhai chi ac eraill a sut a pham y mabwysiedir y gwerthoedd penodol hynny;


canfod tuedd a dadansoddi gwahanol safbwyntiau;





Gall tystiolaeth eich ymchwil fod ar ffurf mapiau meddwl, rhestrau, etc. fydd yn eich helpu i gyfosod prif bwyntiau yr holl ffynonellau yr ydych wedi eu harchwilio ynglŷn â ffactorau GECTCA. 


Bydd hyn yn rhoi cyfle i chi egluro eich dealltwriaeth. Gallwch grynhoi syniadau; aralleirio dadleuon; cymharu a chyferbynnu safbwyntiau; ac integreiddio gwybodaeth.  


Bydd hyn yn eich galluogi i ddadansoddi, cyfosod, myfyrio a gwerthuso’r holl wybodaeth yr ydych wedi ei chasglu er mwyn ffurfio eich penderfyniadau a'ch dyfarniadau rhesymedig eich hun ar gyfer cefnogi eich traethawd.  DD1, DD2, DD4





Adolygwch ddeilliannau eich ymchwil mewn perthynas â'ch dadl:


Gwnewch ddadansoddiad Cryfderau, Gwendidau, Cyfleoedd a Bygythiadau er mwyn sicrhau cryfder a dilysrwydd eich dadl yn erbyn heriau a bygythiadau posibl. DD1, DD2, DD4


Crynhowch prif bwyntiau eich dadl, gan sicrhau bod eich deunyddiau ategol wedi eu trefnu a'u bod wedi eu paru â phob pwynt.











Llythrennedd - Ysgrifennu: DD3





Wrth baratoi i ysgrifennu eich safbwynt personol, bydd angen i chi ddeall confensiynau cyffredinol yr arddull ysgrifennu.  Y ffordd orau o wneud hyn yw dadansoddi deunydd enghreifftiol sydd ar gael ar-lein, a llunio rhestr wirio er mwyn sicrhau eich bod yn cynnwys y cynhwysion hanfodol yn eich cynllun eich hun  ar gyfer ysgrifennu eich safbwynt personol.





8.3 Cynllunio:


Canolbwyntiwch ar eich traethawd (dadl)


Cofiwch am y gynulleidfa a phwrpas yr hyn yr ydych yn ei ysgrifennu


Mae'n rhaid i'ch safbwynt personol fod yn gredadwy, gwrthrychol, gwybodus a pherswadiol.


Mae geiriau yn rymus a bydd angen i chi ddewis iaith sy'n gweithio i chi a'ch safbwynt. Peidiwch â defnyddio mwy na 1,000 o eiriau.


Cofiwch bod angen i'ch safbwynt personol ddangos eich bod wedi rhoi ystyriaeth deilwng i ddadleuon, honiadau a phwyntiau amrywiol.  Defnyddiwch eich ymchwil yn ddoeth.





Amlinellwch eich cynllun:





Dylai eich paragraff agoriadol gynnwys datganiad eich traethawd.





Dylid rhannu prif gorff  eich gwaith yn baragraffau dilyniannol rhesymegol sy'n darparu tystiolaeth ar gyfer darbwyllo'r darllenydd yn effeithiol ynglŷn â dilysrwydd eich dadl, a dangos eich bod wedi:


cyflwyno ffeithiau, ffactorau, barnau a safbwyntiau amrywiol;


rhoi ystyriaeth gytbwys i ffactorau GECTCA perthnasol;


ystyried hygrededd y ffynonellau yr ydych wedi eu defnyddio; 


mynegi eich safbwyntiau personol eich hun ynglŷn â'r mater byd-eang a ddewiswyd gennych.





Dylai eich casgliad ddychwelyd at eich traethawd a chrynhoi eich dadl a nodi eich barn bersonol yn eglur.














8.4 Ymarferwch ysgrifennu Safbwynt Personol gan ddefnyddio'r cynllun canlynol: DD1, DD2, DD3, DD4





Cyflwyniad: DD1, DD2, DD4


Dylai'r paragraff agoriadol nodi datganiad eich traethawd yn eglur - eich safbwynt; y pwynt yr ydych yn ceisio ei brofi. Gwnewch safiad eglur a chefnogi hynny â nifer o resymau pam eich bod yn credu bod y datganiad hwn yn wir.





Prif gorff eich safbwynt personol: DD1, DD2, DD4


Dyma ble'r ydych yn datblygu prif ddadl eich safbwynt. 


Dylai pob paragraff gynnwys syniadau eglur sy'n cefnogi, datblygu a phrofi eich dadl.  


Gallech ddefnyddio enghreifftiau a darluniadau, rhesymu achos ac effaith, cymharu/cyferbynnu a dulliau eraill sy'n sicrhau eich bod wedi ymdrin â ffactorau GECTCA ac sy'n sicrhau hygrededd eich ffynonellau, ac wedi ystyried safbwyntiau pobl eraill. 





Pethau allweddol i'w cofio wrth ddatblygu dadl: DD3


Defnyddiwch eich crynodeb o bwyntiau allweddol er mwyn ffocysu datblygiad eich dadl.


Defnyddiwch ddilyniant rhesymegol.


Sicrhewch bod pob paragraff yn datblygu syniad eglur.  Nodwch ffynonellau a defnyddio'r technegau a amlinellir uchod.


Dechreuwch bob paragraff â brawddeg bynciol sy'n crynhoi eich prif syniad.


Amrywiwch ffurfiau eich brawddegau pynciol er mwyn creu effaith.


Crëwch gysylltiadau rhwng paragraffau sy'n dangos datblygiad rhesymegol eich dadl.





Casgliad: DD1, DD2, DD4


Crynhowch eich dadl drwy ailadrodd datganiad eich traethawd gan beri i'ch cynulleidfa deimlo eich bod yn deall eich barn bersonol a'ch bod wedi cyflwyno traethawd sy'n cynnwys dadleuon da ac sydd wedi ei ategu gan ymchwil effeithiol a chredadwy.  





8.5 Llythrennedd: Adolygwch eich gwaith ysgrifennu: DD3


Sicrhewch eich bod wedi:


llunio a chyflwyno eich dadl mewn ffordd ddealladwy, perswadiol gyda chefnogaeth gadarn;


defnyddio iaith a therminoleg yn gywir, priodol ac effeithiol;


defnyddio strwythur, sillafu ac atalnodi cywir;


defnyddio dim mwy na 1,000 o eiriau.












































Bagloriaeth Cymru: Her Dinasyddiaeth Fyd-eang Uwch

